
ИЗ ПРАКТИКИ ЗАКОНОТВОРЧЕСТВА НА ГОСУДАРСТВЕННОМ ЯЗЫКЕ

УДК: 3401:16

ЗАҢНАМАДА ТЕРМИНДЕРДІ ҚОЛДАНУДЫҢ 
КЕЙБІР ПРОБЛЕМАЛАРЫ  

Есенқұл Сафуанұлы Сафуани
ҚР Заңнама және құқықтық ақпарат институтының 
Лингвистика орталығы Нормативтік құқықтық актілер
 және халықаралық шарттар жобаларының ғылыми лингвистикалық 
секторының жетекші ғылыми қызметкері; e-mail: safuani@inbox.ru

Түйін сөздер: заңнама, терминдер, теңтүпнұсқалалық.
Аннотация. Мақала авторы мемлекеттік тілдегі заңнама мәтіндерінде терминдердің 

қолданылу проблемасына қатысты өз пікірлерін білдіреді. Ел тәуелсіздігінің алғашқы 
жылдарындағы заңнама тілінің жатық та, түсінікті болуы керек деген бағытпен тер-
миндердің контекстке қарай әртүрлі алынуының өрескел қателігі әлі күнге дейін жалға-
сып келе жатқандығын тілге тиек етеді. 

Юриспруденцияда терминология проблемасының өзекті екендігін айта отырып, автор 
заң шығарушының еркін дәлме-дәл баяндауда тілдің атқаратын қызметіне тоқталады. 
Заңнаманы қолдану барысында мәтіннің мағынасына қарай түсіну керек деп жаңа тер-
миндерді ойдан шығару  заңнаманың орындалуына кедергі келтіретіндігін, заңдық ұғым 
заңнамалық актіде орнықтырылған және тиісті ресми нысанда ресімделген кезде ғана 
құқықтық терминге айналатындығын қолданылып жүрген заңдардағы мысалдармен 
дәлелдейді. Заңда қолданылып жүрген терминдердің баспасөзде басқаша қолданылуы ха-
лықты шатастыратындығын ескертеді.

Автор нормативтік актілерде бір сөз – бір ұғым деген пікір айнымас қағида екендігін, 
бір заңда және біртектес, бір-біріне ұқсас заңдарда көп мағыналы сөздерді, синонимдерді, 
мағыналас сөздерді қолдануға жол беру заң нормаларының орындалмауына алып келетін-
дігін дәлелдеу үшін Қазақстан Республикасы Заңнама институты Жаршысының 2017 
жылғы № 1 (46) санында жарияланған Гүлжазира Ақтөреқызы Ілиясованың мақаласына 
сілтеме жасайды. 

Автордың пікірімен негізінен келісетіндігін айта келіп, сөйлем құрылымы реттелетін 
нысананың терең әрі аяқталатын сипаты болуы қажеттігіне қайшы келмеу, заңнама 
мәтінінің дәлдігіне, айқындығы мен толымдылығына, құқықтық мәніне нұқсан келтірмеу 
қажеттігіне баса назар аударады.

НЕКОТОРЫЕ ПРОБЛЕМЫ ИСПОЛЬЗОВАНИЯ ТЕРМИНОВ 
В ЗАКОНОДАТЕЛЬСТВЕ

Сафуани Есенқұл Сафуанұлы 
Ведущий научный сотрудник сектора научно-лингвистической экспертизы 
проектов нормативных правовых актов и международных договоров 
Центра лингвистики Института законодательства и правовой 
информации Республики Казахстан; e-mail: safuani@inbox.ru

Ключевые слова: законодательство, термины, аутентичность.
Аннотация. Автор статьи высказывает свое мнение относительно проблемы приме-

нения терминов в текстах законодательства на государственном языке. С первых лет 
независимости берет свое продолжение весьма ошибочное, искажающее язык использова-
ние различных заимствованных терминов в зависимости от контекста с целью складного 
и понятного применения языка законодательства.

Отмечая актуальность проблемы терминологии в юриспруденции, автор акцентирует 
внимание на роли языка в точном выражении воли законодателя. На примерах из действу-
ющего законодательства доказывает, что придумывание новых терминов препятствует 
исполнению законодательства, что юридическое понятие становится правовым терми-
ном только тогда, когда оно закреплено в законодательном акте и оформлено в соответ-
ствующей официальной форме. Предупреждает о том, что используемые в законе терми-
ны в прессе употребляются по-другому, что сбивает общественность с толку.

В доказательство, что мнение в нормативных актах понятие одно слово – одно значе-
ние является неизменным принципом, что использование многозначных слов, синонимов, 
однозначных слов, в одном законе и однородных, сходных между собой законах приводит к 
несоблюдению норм закона автор приводит статью Гульжазиры Актореевны Ильясовой, 
опубликованную в номере № 1 (46) «Вестника Института законодательства РК» за 2017 
год. Выражая свое согласие с ее мнением, он подчеркивает, что структура предложения 
не должна противоречить необходимости глубокого и завершающего характера предме-
та регулирования, не должна ущемлять правовую сущность, точность, ясность и полно-
ту текста законодательства.

CERTAIN PROBLEMS WITH THE USE OF TERMS 
IN LEGISLATION

Safuani Esenkhul Safuanuly 
Leading researcher of the sector of scientific linguistic expertise 
of draft normative legal acts and international treaties of the Center
of Linguistics of the Institute of Legislation and Legal Information 

Keywords: Legislation, terms, authenticity.
Abstract. The author of the article expresses his views on the use of terms in the text of legislation 

in the state language.It should be noted that in the first years of independence, the language of 
legislation should be fluent and understandable, and the gross mistake of taking terms differently 
depending on the context still persists.

Emphasizing the relevance of the problem of terminology in jurisprudence, the author focuses 
on the role of language in the accurate expression of the will of the legislator.He proves by 
examples in the current legislation that the invention of new terms, considering that it should 
be understood according to the meaning of the text while applying the legislation, impedes the 
implementation of the law, that a legal concept becomes a legal term only when it is enshrined in 
a legislative act and formalized in the appropriate official form.He notes that the different use of 
terms used in the law in the press confuses the public.

The author refers to the article by Gulzhazira Aktorekyzy Ilyasova published in issue No.1 
(46) of the Bulletin of the Institute of Legislation of the Republic of Kazakhstan in 2017, to prove 
that opinion as one word-one concept in normative acts is an invariable principle, that the use of 
polysemantic words, synonyms in one law and laws that are similar to each other leads to non-
implementation of the law.Expressing his agreement with the author’s opinion, he emphasizes 
that the structure of the sentence should not contradict the need for a deep and final nature of the 
regulated object, should not infringe the legal meaning, accuracy, clarity and completeness of the 
text of the legislation.

DOI: 10.52026/2788-5291_2021_64_1_233

Кіріспе. Заңнаманың мемлекеттік тілде-
гі мәтіндеріндегі терминдер бірізділігінің 
сақталмауына, мағынасына қарай алынған 
кейбір терминдердің сәтсіз қолданылып 

жүргендігіне айтылып жүрген сынды теріске 
шығара алмаймыз. Қазақ тіліндегі заңдар-
да кейбір терминдердің үш түрлі, тіпті бес 
түрлі жазылып жүргендігін жасырын емес. 

«Өзіндік мағынаға ие әрбір кәсіби тіл, бірін-
ші кезекте өзінің сөздік құрамымен ерек-
шеленеді. Мұндай тіл өзінің арнайы тер-
минологиясына ие, онда өмірдің белгілі бір 
саласына тән ұғымдар бейнеленеді.», дейді 
профессор Владимир Назарян [1].

Негізгі бөлім. Юриспруденция – білімнің 
ерекше саласы, онда терминология пробле-
масы әрдайым өзекті, өйткені заң шыға-
рушының еркін дәлме-дәл баяндау тілдің 
негізгі міндеті екенін ескермеу салдарынан 
жоғарыда айтылған ала-құлалық, ойдан 
шығарылған сәтсіз терминдердің заңның 
орындалуына кедергі келтіруі туындап жата-
ды. Себебі терминді мағынасына қарай және 
әртүрлі қолдана салу оның заңнамада көте-
ретін жүктемесіне сәйкес келмеуі мүмкін. 
Заңдық ұғым заңнамалық актіде орнықты-
рылған және тиісті ресми нысанда ресім-
делген кезде ғана құқықтық терминге айна-
лады. Осы арада «форма» терминін «нысан» 
деп қолданудың дұрыс емес деп есептесем 
де осылай қолдануға мәжбүрмін. Өйткені 
көпшілік аудармашы-терминологтардың 
мақұлдауымен терминком бекіткендіктен 
осылай қолданып жүрміз. Оның үстіне бүкіл 
баспасөзде «объект» - «нысан» деп айтылып 
жүргенін еліміздің бүкіл халқы біледі. Біздің 
ойымызша, «форма» өзгеріссіз алынғаны 
жөн. Себебі «форма», «формат», «формаль-
ный» сөздері нормативтік актілердің бәрінде 
кездесіп отырады. Біз «форманы» «нысан» 
десек те «широкоформатный печать» - «кең 
көлемді басылым» деген жарнаманы көріп 
жүрдік, заңдарда кездесетін «формальная 
проверка» - «ресми тексеру», «жай тексеру» 
деп шатасумен келеміз.

Заң терминологиясы нормативтік актілер-
де қолданылатын сөздердің жай жиынтығы 
емес. Құқыққа да, заң терминологиясына 
да жүйелілік, іштей үйлесімділік пен тұта-
стық тән. Заң терминдері мазмұны жағынан 
өзара байланысты болып келеді, өйткені 
бір-бірімен байланысып, астасып жатқан 
түсініктерді білдіреді.

1990 жылдардан бері «номинал», «көр-
сетілген», «атаулы», «нақты», «нақтылы» 
деп бес түрлы алынып келген терминді енді 
«атаулы» деген бір сөзбен алайық деген ұсы-
ныс көңілге қонымды, мақұлдауға лайық. 
Осы сөзімізді дәлелдеу үшін «Новый сло-
варь иностранных слов» сөздігіне жүгініп 
көрейік: «НОМИНАЛ»[лат. nominalis имен-
ной] нарицательная (указанная) стоимость 

ценных бумаг, бумажных денег, банкнот, 
монет, почетных марок, а тж. обозначенная 
на товаре цена (номинальная цена) [2, 683-
б.]. Қазақ әдеби тілінің сөздігінің 2-томында 
да осыған ұқсас анықтама берілген.Барлық 
жағынан дұрыс, дау туған жағдайда бұл-
тартпай дәлелдеуге болады. Қолданысқа ен-
гізілген күнде де жұрттың бәріне түсінікті. 

Дегенмен бұл терминді заңға енгізу 
арқылы тағы бір проблема туындайды. Әле-
уметтік қамсыздандыруға қатысты заңдар-
дың бәрінде «адресная социальная помощь» 
- «атаулы әлеуметтік көмек» болып жүр. 
«Адрес» пен «номинал» мағынасы жағынан 
жақын сөздер, онда тұрған ештеңе жоқ. 
Осылай қолдана беруге болады дейтіндердің 
аз болмайтынын белгілі. Ертең заң қолда-
нысқа енгізілген кезде дау туындап, проку-
рор, судья, адвокат айтысып жатса, оған кім 
төреші болады? Олар сөздікке, түсіндірме 
сөздікке, энциклопедиялық сөздікке жү-
гінуге тиіс. Бізде бары «Қазақ әдеби тілінің 
сөздігі». Онда: «АДРЕС: [франц. adresse] з а 
т. 1. Мекен-жай. Осы адреспен кешке сағат 
жеті-сегізде кел. Мен үйде боламын (С. 
Мұқанов, Есею жыл.). 2.Пошта арқылы жі-
берілген хат, жолдама-сәлемдеме сияқты 
нәрселердің сыртындағы алушының ме-
кенжайымен аты-жөнін көрсеткен жазу. 
Адресін оқысаңшы,сен енді жігіт болдың, 
өзіңе хат келді, - деген шешесінің сөзіне 
Біржан жымиып, адресті коңіл қоя оқыды 
(С. Бегалин, Жеткіншек). «Адрес» сөзі бар 
жерде «Адресант»,«Адресат» сөздерінің де 
қолданылатынын естен шығармауға тиіспіз. 
Жоғарыда айтылған сөздікте: АДРЕСАНТ 
[нем. adressant] з а т. 1. Пошта арқылы хат, 
сәлемдеме т.б. жіберуші адам = Адресант-
тың мекенжайы. 2. лингв. Тілдік қарым-қа-
тынастағы ақпарат жіберуші, сөйлеуші. 
Адресант – хабар-мәлімет жөнелтуші, ха-
бар беруші, эмотивті немесе донатив әрекет 
иесі (Тіл білімі сөздігі). «АДРЕСАТ [нем. 
adressat] з а т. 1. Пошта арқылы жіберілген 
затты алушы адам. Қанша газет-журналдар 
мұнда жатыр, ал адесаттар сонау мал басын-
да, жайлауда тұрады (Ә. Тәжібаев, Гүлден 
дала). 2. лингв. Тілдік қарым-қатынастағы 
ақпарат алушы, тыңдаушы, қабылдаушы. 
Адресат – информативтік, эмотивтік немесе 
донативтік әрекеттің кімге бағышталғанын 
білдіретін сөйлемнің компоненті (Тіл білімі 
сөздігі) [3, 92-б.].

Сөздіктегі түсіндірмелерге сүйеніп, ме-
кенжай дегеніміз адрес жазылған орын (ғи-
марат, үй, кеңсе),ал адресант, адресат сол 
ғимаратта тұратын немесе жұмыс істейтін 
адам немесе сонда орналасқан ведомство 
деп түсінуге негіз бар. Тіпті адресті мекен-
жай деп түсінгеннің өзінде адресант, адре-
сат дегенді не дейміз? Терминді қазақшала-
уға бейім аудармашы-терминологтар, ондай 
сөздер қолданылып жатқан жоқ қой, оны 
айтудың қажеті не, деген уәж айтуы мүмкін. 
Бірақ заңдарда бүгін қолданылмай жүрген 
сөздер ертең, бірсігүні қолданылары хақ. 
Сол кезде не дейміз. Ол сұраққа жауапты 
бүгін ойлауымыз керек. Ендешемекенжай-
ант, мекенжайат десек күлкі боламыз. Ме-
кенжайда тұратын адам, ведомство десек ол 
аударма емес, түсіндірме (комментарий) бо-
лып шығады. Яғни терминді мағынасы келіп 
тұр деп қолдана беру өрескел қате. Егер 
мағынасына қарап термин жасайтын болсақ, 
атом деген сөзді яғни атом бомбасы деген 
сөзді өзгертуіміз керек. Себебі атом бөлін-
бейтін деген сөз. Мағынасымен қолданатын 
болсақ, оны быт-шыт бомба деп өзгертуіміз 
керек. Сондықтан «адрес», «адресант», 
«адресат» деген терминдерді сол қалпында 
алған дұрыс болады.

Сондықтан әлеуметтік заңнамадағы «ата-
улы әлеуметтік көмек» деген тіркесті «адре-
сті әлеуметтік көмек» деп өзгерту керек 
немесе «номиналды» сол қалпына қалдыру 
қажет.

Осы орайда заң ғылымының кандидаты 
Гүлжазира Ақтөреқызы Ілиясованың Қа-
зақстан Республикасы Заңнама институты 
Жаршысының 2017 жылғы № 1 (46) санында 
шыққан «Заңнамалық актілер мәтінін мем-
лекеттік тілге аударуға байланысты өзекті 
мәселелер» деп аталатын мақаласындағы 
мына бір пікірлеріне назар аударған жөн бо-
лады деп ойлаймыз:

«Қазіргі кезде тіліміздегі сөздердің күн-
делікті мағынасымен қатар терминдікмәні, 
мазмұны әр-алуан. Қазақ тілініңбайлығы, 
мағыналық көпнұсқалығы, синонимдік 
мағыналарының кеңдігі көркем әдебиетте 
мол мүмкіндіктер ашқанымен, өзіндік ерек-
ше талаптарға сай ресми нысанда әзірле-
нетін заң актілерінде белгілі бір қиындықтар 
туындатады. 

Заң техникасы тұрғысынан келгенде әр сөз 
бір ғана мағынаны беруі қажет. Осыған сәй-
кес, ұлттық заңнама жүйесінде терминдердің 

бір мағынада түсіндіріліп, бірізділікпен қол-
данылуына қол жеткізу бүгінгі күннің өзекті 
мәселесіне айналып отыр. Заң тілінің нақты, 
тиянақты, бір мағыналы болуы, оның қоғам-
дық қатынастарды нәтижелі реттеуінің және 
толыққанды жүзеге асырылуының маңызды 
кепілдіктерінің бірі болып табылады. Осы 
талаптардың іс жүзінде орындалуы әрқашан 
көңілден шыға бермейді...

Ұлттық зaңнaмa тepминoлoгияcындa 
шeшiлмeй жүpгeн бipқaтap өзeктi мәceлeлep 
бap. Oның бipiншici – нopмaтивтiк-
құқықтық aктiлepдeгi aтaу cөздepдiң, тep-
миндepдiң бipiздiлiгi мәceлeci. Нopмaтивтiк 
құқықтық aктiлep жoбaлapының opыc тiлiн-
дe әзipлeнуi, Пapлaмeнткe кeлiп түcкeншe 
ocы жoбaлapдың coл тiлдeгi мәтiнi ғaнa 
пыcықтaлып, aл қaзaқ тiлiндeгi aудapмa 
нұcқacының нaзapдaн тыc қaлуы, дeпутaт-
тық жұмыc тoптapындa дa жoбaмeн жұ-
мыcтың нeгiзiнeн opыc тiлiндe жүpгiзiлуi, 
жaлпы aлғaндa ұлттық зaңнaмa тiлiнiң, oның 
тepминoлoгияcының opыc тiлiндeгi нұcқaғa 
бaйлaнып қaлуы ұлттық зaңнaмaның тiлi 
мeн тepминдepiндeгi бipiздiлiктiң caқтaл-
мaуынa ceбeп бoлып oтыp. Тиicтi caлa мaмa-
нының, зaңгepдiң талдауынан өтпeгeн ұлт-
тық тepмин жaлғыз aудapмaшының аударма 
жұмысына тәуелді болып қала береді.» [4].

Гүлжазира Ақтөреқызының қазақ тілінің 
терең табиғатына түсініңкіремей артықтау 
айтқан тұстары болмаса, негізінен оның 
жоғарыдағы пікірімен келіспеуге болмай-
ды. Оның үстіне заң мәтіндерін аударушы-
лардың бірінші мамандығы заңгер, ал екін-
ші мамандығы лингвист болуы керек деген 
ойы құптарлық дегенмен аудармашының 
мамандықтарын бірінші, екінші деп бел-
гілеу дұрыс емес. Заң аудармашысы норма-
тивтік актілердің мән-мағынасын, атқара-
тын функциясын терең түсінетін, аударма 
жасап отырған кезде беріліп отырған норма-
ның қолданысқа түскен кезде қалай орында-
латындығын жан-жақты ойланып, дау туған 
кезде қалай шешуге болады деп, өзін судья-
ның, прокурордың, адвокаттың орнына қой-
ып, жұмыс істеуі керек.

Сөзіміз дәлелді болуы үшін заңнамады 
жиі қолданылатын «баланс» терминіне тал-
дау жасап көрейік. Терминком «теңгерім» 
деп бекітті. Ойға қонымды, мағынасы сай 
келіп тұр демеске амалымыз жоқ. Қазақ әде-
би тілінің сөздігіне сүйенсек, «Теңгеру» – 
теңгер етістігінің қимыл атауы. «Теңгеріл» 

ет. Теңестіру, тең болу – Ұсақ ұлттардың 
қалың бұқарасы теңгерілмей тұрғанда ұл-
тшылдық жойылмайды, - деп қорытынды 
жасады. (С. Мұқанов, Өсу жол.) [5, 124-б.].

Ал 1994 жылғы 27 желтоқсанда қабыл-
данған Қазақстан Республикасының Аза-
маттық кодексінде бұл термин «баланс» деп 
алынған. Терминком «теңгерім» дегендіктен 
ендігі жағында «теңгерім» деп алуымыз ке-
рек. Яғни «47-бап. Передаточный акт и раз-
делительный баланыс – Өткізу актісі және 
бөлу теңгерімі, 50-баптың 4 және басқа да 
тармақтарындағы «ликвидационный баланс 
– тарату теңгерімі» деп түзетуіміз керек. Ал 
Саяси экономия оқулығында «теңгермешілік 
– уравниловка».

Бұл термин болғандықтан оны егжей- 
тегжейлі талдап, анықтама берілген сөздік-
тен қарауға міндеттіміз. «Новый словарь 
иностранных слов» сөздігінде: БАЛАНС 
[фр. balance весы] 1) равновесие, уравнове-
шивание; 2) система показателей, характе-
ризующая к.-л. явление или процесс путем 
сопоставления отдельных его сторон; ко-
личественное выражение отношений меж-
ду сторонами к.-л. деятельности, которые 
должны уравновешивать друг друга (напр., 
доходы и расходы); Б. народного хозяйства 
– система наиболее общих экономических 
показателей, характеризующих уровень 
развития экономики, темпы, пропорции и 
масштаба расширенного воспроизводства; 
бухгалтерский Б. – система показателей 

сгруппированных в сводную ведомость, 
отображающую в денежном выражении 
состав, размещение, источник и назначе-
ние средств предприятия на отчетную дату; 
состоит из левой части (актива) и правой 
(пассива), причем их итоги должны быть 
равны; торговый Б. – соотношение вывоза 
и ввоза товаров в страну; при превышении 
вывоза над ввозом Б. называют активным, 
при обратном соотношении – пассивным, а 
при равенстве экспорта и импорта говорят 
о нетто-балансе; водный Б. – приход и рас-
ход воды от выпадения осадков, испарения 
и стока воды; 3) иначе – балансовая древеси-
на, или балансы; круглые или колотые лесо-
матриалы длиной 1-3 м и диаметром 8-24 см 
для производства целлюлозы и древесной 
массы в бумажном производстве; 4) кольцо с 
поперечной в часовом механизме, соверша-
ющее колебания подобно маятнику; служит 
регулятором хода.» [2, 123-124-бб.].

Қорытынды. Қорыта айтқанда, көріп 
отырғанымыздай «баланс» термині тек тең-
герімді, тең болуды ғана емес, теңдігі жоқ 
қатынастарды да білдіреді екен. Сондықтан 
халықаралық терминге қазақы шапан жауып 
«баланыс» деп алған жөн болмас па еді? 

Еліміздің тәуелсіздігіне 30 жыл толуына 
орай заңнама терминін терең зерттеп, қа-
лыптастыру міндетін кейінге қалдырмай, 
бұлжымас қағида ретінде орнықтыру ісін 
ойдағыдай аяқтауымыз қажет.

